
эмоции, формировать доверие к компании, повышать лояльность клиентов. 

Email является прекрасным инструментом для получения обратной связи. 

Например, можно предлагать клиентам после покупки заполнять анкету для 

оценки качества работы службы доставки. Таким образом, Интернет-магазин 

может получать ценную информацию для улучшения сервиса.  

Исходя из ввышеуказанного, инструменты цифровой маркетинг 

отличаются от традиционных медиа (телевидения, радио, наружной рекламы 

и прессы) тем, что дают пользователям возможность активного выбора. 

Вводя запросы в поисковых системах и кликая по ссылкам на сайтах, 

пользователи выбирают то, что  им в данный момент интересно. Причем, в 

момент выбора 

происходит взаимодействие, в котором можно выделить действия 

пользова-теля и действия Интернет-магазина. Действия пользователя — это 

его поисковые запросы и клики по ссылкам. Действия Интернет магазина — 

это заранее запрограммированные штатными или нанятыми специалистами 

реак-ции рекламных систем и сайтов на действия пользователя. В результате 

этого взаимодействия посетителю предоставляется интересующий его товар. 

В то же время, Интернет-магазины, выполнившие программирование этого 

взаимодействия некорректно, не будут найдены пользователями и потеряют 

клиентов. 

BMTning 2015-yil qabul qilingan 2030-yilgacha boʻlgan davrda barqaror 

rivojlanish sohasidagi global kun tartibida turizmga iqtisodiyotning mamlakatlar 

barqaror rivojlanishiga hissa qoʻshadigan asosiy tarmoqlardan biri sifatida muhim 

ahamiyat qaratilgan. Xususan, turizm yangi ish oʻrinlari yaratish, mamlakat yalpi 

ichki mahsulotining (YAIM) ortishi, savdo va eksportning oʻsishiga taʼsir 

koʻrsatadi hamda dunyodagi madaniy xilma-xillikni saqlashga yordam beradi. 

Jahon sayyohlik tashkiloti (BMT JST) maʼlumotiga koʻra, turizm sohasidan 

kelayotgan yillik daromad jahon eksportining qariyb 7 foizi va jahon YAIMning 

10 foizini tashkil etmoqda. 400 tarmoqni qamrab olgan turizm yiliga 1,5 trillion 

dollardan ziyod daromad keltirayotgan soha sifatida soʻnggi yillarda dunyo 

miqyosida barqaror oʻsishni koʻrsatayotgan yagona tarmoqdir. 

O‗zbekiston respublikasida turizmni milliy iqtisodiyotni diversifikatsiya 

qilish, hududlarni jadal rivojlantirish, yangi ish o‗rinlarini yaratish, aholining 

daromadlari va turmush darajasini oshirish, mamlakatning investitsiyaviy 

jozibadorligini oshirishni ta‘minlovchi strategik tarmoqlardan biri sifatida 

rivojlantirish bo‗yicha kompleks chora-tadbirlar bosqichma-bosqich amalga 

oshirilmoqda. 

Turizm sohasida davlat siyosati istiqbolda hududlar va ularning 

infratuzilmasini kompleks jadal rivojlantirishda turizm sohasi yetakchilik qilishi, 

dolzarb ijtimoiy-iqtisodiy vazifalarni yechish, ish o‗rinlarini ko‗paytirish, hududlar 

diversifikatsiyasi va rivojlanishini ta‘minlash, aholining daromadlari, yashash 

darajasi va sifatini oshirish hamda mamlakatning investitsiyaviy jozibadorligi va 

imidjini yaxshilashga qaratilgan. 

2019-2025-yillarda O‗zbekiston Respublikasida turizm sohasini 

rivojlantirish Konsepsiyasi qulay iqtisodiy sharoitlar va omillarni yaratish bo‗yicha 

olib borilayotgan islohotlarning samaradorligini oshirish, turizm sohasini jadal 

rivojlantirish bo‗yicha ustuvor maqsad va vazifalarni belgilash, uning 

iqtisodiyotdagi o‗rni va ulushini oshirish, xizmatlarni diversifikatsiyalash va 

ularning sifatini oshirish hamda turizm infratuzilmasini takomillashtirishga 

qaratilgan. [1] 

Turizm sohasini rivojlantirishning maqsadlari sifatida turizmni milliy 

iqtisodiyotning strategik sohasiga aylantirish, turistik xizmatlarni 

diversifikatsiyalash va sifatini oshirish hamda turistik infratuzilmani, shu jumladan 

xorijiy sarmoyalarni jalb qilish va samarali reklama-marketing ishlarini olib borish 

evaziga takomillashtirishda maqsadli ko‗rsatkichlarga erishish, turizm, madaniy 

meros va muzeyshunoslik sohalarida xalqaro standartlarga mos uzluksiz ta‘lim 

tizimini yanada takomillashtirish, mehnat bozorining zamonaviy talablariga 

muvofiq yuqori malakali raqobatbardosh kadrlarni tayyorlash jarayonini yo‗lga 

qo‗yish, fan, ta‘lim va ishlab chiqarishning integratsiyasini ta‘minlash dolzarb 

masalalar hisoblanadi. 

O‗zbekiston boy tabiiy, madaniy va tarixiy merosining mavjud resurslari va 

imkoniyatlaridan samarali foydalanish, innovatsion g‗oyalar va texnologiyalarni 

joriy etish, investitsiyalarni faol jalb qilish turizm sohasini yanada rivojlantirish 

uchun qulay iqtisodiy hamda tashkiliy-huquqiy shart-sharoitlarni yaratishga xizmat 

qiladi. 

Shu bilan birga, turizm bosqichma-bosqich mamlakat iqtisodiyotining 

strategik tarmog‗iga aylanayotganligini hisobga olgan holda mintaqalarning 

salohiyatini turizm sohasiga to‗liq jalb etishni, xizmatlar sohasini rivojlantirishni, 

Buyuk ipak yo‗lida turizm yo‗nalishining jozibador markazi sifatida 

respublikaning ijobiy qiyofasini shakllantirishni ta‘minlaydigan, yuqori malakali 

va jahon turizm industriyasi bozorida raqobatbardosh kadrlarni tayyorlashga 

obyektiv zarurat yuzaga kelmoqda. 

O‗zbekiston Respublikasida turizm xizmatlari ko‗lamini kengaytirish va 

infratuzilmasini rivojlantirish, turizm industriyasini rivojlantirish, sohadagi, 

xizmatlar ko‗lamini kengaytirish, yangi ish o‗rinlarini yaratish, aholining 

daromadlari, yashash darajasi va sifatini oshirish hamda mamlakatning 

investitsiyaviy jozibadorligi va nufuzini yaxshilashga qaratilgan chora-tadbirlar 

amalga oshirilmoqda. 

O‗zbekiston Respublikasi Prezidentining 2023-yil 27-iyuldagi ―Turizm 

yo‗nalishidagi islohotlarni yanada jadallashtirish va sohada davlat boshqaruvi 

tizimini samarali tashkil qilish chora-tadbirlari to‗g‗risida‖gi PQ-238-sonli 

Qarorida Turizm yo‗nalishiga qo‗shimcha investitsiyalarni jalb qilish, xususiy 

sektor uchun qulay shart-sharoitlar yaratish orqali turizm infratuzilmasini yanada 

takomillashtirish, aholi bandligini oshirish, transport qatnovi yo‗nalishlarini 

kengaytirish, respublikaning turistik salohiyatini ichki va tashqi bozorlarda targ‗ib 

qilishni jadallashtirish, shuningdek, sohani davlat tomonidan boshqarishda yangi 

tartib-taomillarni joriy qilish maqsadida bir qator dolzarb vazifalar belgilandi.[2]  

Turistlar oqimini oshirish va turoperatorlarga davlat tomonidan qoʻshimcha 

koʻmaklar koʻrsatish maqsadida 2024-yil 1-yanvardan boshlab turoperatorlar 

tomonidan turistik oqim past boʻlgan хorijiy mamlakatlardan Oʻzbekistonga olib 

kelingan har bir turist uchun 20 AQSh dollaridan 100 AQSh dollarigacha boʻlgan 

ekvivalentda ragʻbatlantiruvchi subsidiyalar toʻlanadi. Mablagʻlar Davlat byudjeti 

va Turizmni qoʻllab-quvvatlash jamgʻarmasidan ajratiladi.  

Turistik oqim past boʻlgan хorijiy mamlakatlar roʻyхati, olib kelinadigan 

turistlar soni va ragʻbatlantiruvchi subsidiyalar miqdori hamda ularni berish tartibi 

Ekologiya, atrof-muhitni muhofaza qilish va iqlim oʻzgarishi vazirligi tomonidan 

tasdiqlanadi. 

 Shuningdek, turoperatorlar va aviatashuvchilarning хorijiy 

mamlakatlardan ―Samarqand‖, ―Buхoro‖ va ―Urganch‖ хalqaro aeroportlariga 

amalga oshirilgan charter aviaqatnovlari boʻyicha хarajatlarining bir qismi 

qoplanadi. 

 2024-yil 1-yanvardan boshlab besh qavatdan past boʻlmagan mehmonхona 

2026-yil 31-dekabrga qadar foydalanishga topshirilgan taqdirda, investorlarning 

yangi mehmonхonani qurish (rekonstruksiya qilish bundan mustasno) va jihozlash 

uchun ketgan хarajatlarining bir qismini qoplab berish tizimi joriy qilinadi. 

Mehmonхona 3 yulduzli toifa uchun 60 ta хonadan kam boʻlmagan, 4 va 5 

yulduzli toifa uchun 120 ta хonadan kam boʻlmagan хonalar fondiga ega boʻlishi 

kerak. 

Davlat byudjeti mablagʻlari hisobidan yangi mehmonхonani qurish va 

jihozlash хarajatlari quyidagi miqdorlarda qoplab beriladi (har bir хona uchun): 

 uch yulduzli mehmonхona – 40 mln soʻm; 

 toʻrt yoki besh yulduzli mehmonхona – 65 mln soʻm. 

Respublika boʻyicha mehmonхonalar mavjud boʻlmagan tuman 

(shahar)larda yangidan quriladigan mehmonхonalarga, yuqorida koʻrsatilgan 

хarajatlar 50 foizga oshirilgan miqdorda qoplab beriladi: 

 dastlabki ikkita 4 yoki 5 yulduzli toifaga ega mehmonхonalarga; 

 dastlabki uchta 3 yulduzli toifaga ega mehmonхonalarga. 

 Shuningdek, 2026-yil 31-dekabrga qadar dunyoning taniqli va nufuzli 

mehmonхona brendlaridan foydalanuvchi Oʻzbekiston rezidentlari boʻlgan 

tashkilotlarning royalti хarajatlarini franchayzing toʻgʻrisidagi shartnoma kuchga 

kirgan vaqtdan boshlab uch yil mobaynida quyidagi miqdorda qisman 

moliyalashtirish nazarda tutilmoqda (har bitta хona uchun yillik ekvivalentda): 

 uch yulduzli toifaga ega mehmonхona uchun - 200 AQSh dollari; 

 toʻrt yulduzli toifaga ega mehmonхona uchun - 400 AQSh dollari; 

 besh yulduzli toifaga ega mehmonхona uchun - 600 AQSh dollari. 

 Madaniyat va turizm vazirligiga qarashli byudjetdan tashqari Turizmni 

qoʻllab-quvvatlash jamgʻarmasi va Xavfsiz turizm jamgʻarmasi Turizm qoʻmitasi 

tasarrufiga oʻtkaziladi. 

 2023-yil 1-sentyabrdan boshlab quyidagi talablar bekor qilinadi: 

 turagentlarning elektron toʻlovlar, bron qilish хizmatlarini 

koʻrsatadigan kamida ikkita хorijiy tildagi veb-saytga ega boʻlishi; 

 turoperatorlarning elektron toʻlovlar хizmatlarini koʻrsatadigan veb-

saytga ega boʻlishi. 

Turizm faoliyati sohasida xalqaro hamkorlikni, birinchi navbatda, 

BMTning Butunjahon turizm tashkiloti (YuNVTO), xorijiy mamlakatlarning 

turizm bo‗yicha nufuzli xalqaro va milliy tashkilotlari – turizm xizmatlari 

mintaqaviy va jahon bozorlarining faol ishtirokchilari bilan hamkorlikni 

kengaytirish, O‗zbekistonning turizm sohasida tartibga soluvchi universal xalqaro 

konvensiyalar va bitimlardagi ishtirokini ta‘minlash, turizm faoliyati amaliyotiga 

xalqaro va davlatlararo standartlar va normalari joriy etish, respublikaning barcha 

mintaqalarida zamonaviy jahon standartlariga, turistlarning ehtiyojlari va 

talablariga javob beradigan turizm industriyasi obyektlarini - mehmonxonalarni va 

joylashtirishning shu kabi vositalarini, umumiy ovqatlanish obyektlarini, transport-

logistika tuzilmalarini, axborot markazlarini, madaniyat va sport muassasalarini 

jadal rivojlantirish, asosiy turizmyo‗nalishlari bo‗yicha yo‗l-transport va 

muhandislik-kommunikatsiya infratuzilmasini, yo‗l bo‗yi infratuzilmasini jadal 

qurish va rekonstruksiya qilish,ushbu maqsadlar uchun xorijiy investorlarni keng 

jalb etish, xalqaro turizm rivojlanishi tendensiyalarini va zamonaviy marketing 

vositalari qo‗llanilishini hisobga olgan holda, raqobatbardosh turizm 

mahsulotlariva xizmatlarini ishlab chiqish, ularni ichki va xalqaro turizm 

bozorlarida targ‗ibot qilish bo‗yicha strategiyani ishlab chiqish, qulay turizm 

axborot muhitini tashkil etish va rivojlantirish, keng reklama-axborot faoliyatini 

amalga oshirish, mamlakat hududlarida turizm axborot markazlari va chet elda 

turizm vakolatxonalari ochish, Internet tarmog‗idan faol foydalanish, har yili 

Toshkent xalqaro turizm yarmarkasini o‗tkazish yo‗li bilan turizm sohasida 

mamlakatimizning turizm tarmog‗i uchun, ayniqsa menejment va marketing 

sohasida malakali kadrlarni sifatli tayyorlash tizimini tubdan takomillashtirish, 

gidlar (ekskursiya yetakchilari) tayyorlash, turizm faoliyati subyektlari xodimlarini 

muntazam ravishda qaytatayyorlash va malakasini oshirish, sohani qo‗llab-

quvvatlashga doir normativ-huquqiy hujjatlarning qabul qilinishi mamlakatimizda 

turizm turlarini diversifikatsiya qilish, O‗zbekistonning xalqaro maydondagi 

jozibadorligini oshirish yo‗lida xizmat qiladi. 

O‗zbekiston Respublikasi Prezidenti raisligida 2023-yilning 29-mart kuni 

mamlakatimiz turizm salohiyatini oshirish masalalari muhokamasi yuzasidan 

bo‗lib o‗tgan videoselektor yig‗ilishida turizm marketingiga oid bir qator dolzarb 

vazifalar, jumladan, marketing va reklama bilan sayyohlarni jalb qilish uchun 100 

milliard so‗m ajratish, ―O‗zbekiston tashrif qog‗ozi‖ni ishlab chiqib, turizm 

brendini yangilash, xorijiy telekanallarda ―O‗zbekiston tashrif qog‗ozi‖ni efirga 

uzatish, AQSH, Xitoy, Arab davlatlari, Yaponiya, Koreya, Fransiya, Germaniya, 

Buyuk Britaniya, Malayziya, Rossiya, Qozog‗iston kabi mamlakatlarning yirik 

shaharlari gavjum ko‗chalaridagi ekranlarda ―O‗zbekiston turizm brendi‖ haqidagi 

ma‘lumotlarni joylashtirish, milliardlik obunachilari bor internet platformalarida 

O‗zbekiston haqidagi reklama roliklarini ko‗paytirish vazifalari belgilab berildi.[3] 

Turizm sohasini rivojlantirishning maqsadlari sifatida turizmni milliy 

iqtisodiyotning strategik sohasiga aylantirish, turistik xizmatlarni 

diversifikatsiyalash va sifatini oshirish hamda turistik infratuzilmani, shu jumladan 

xorijiy sarmoyalarni jalb qilish va samarali reklama-marketing ishlarini olib borish 

evaziga takomillashtirishda maqsadli ko‗rsatkichlarga erishish dolzarb masalalar 

hisoblanadi.  

O‗zbekiston boy tabiati, flora va faunasi, iqlimi, tarixiy obyektlari, 

an‘analari, qadriyatlari, madaniy merosining mavjud resurslari va imkoniyatlaridan 

samarali foydalanish, innovatsion g‗oyalar va texnologiyalarni joriy etish, 

investitsiyalarni faol jalb qilish turizm sohasini yanada rivojlantirish uchun qulay 

iqtisodiy hamda tashkiliy-huquqiy shart-sharoitlarni yaratishga xizmat qiladi. 

―Marketing - bu korxonaning qondirilmagan talab va ehtiyojlarini, ularning 

hajmi va potensial foydaliligini sifat va sonini baholash, mazkur holat uchun eng 

to‗g‗ri keladigan maqsadli bozorlarni aniqlash, ushbu bozorlarga mos keluvchi 

mahsulot, xizmat va dastur yaratish, barcha xizmatlarni mijoz haqida qayg‗urishga 

va uning maqsadlariga xizmat qilishga yo‗naktirishga javob beruvchi funksional 

bo‗limidir‖, deb yozadi marketing asoschisi Filip Kotler. [6] 

Turizmning tarmoq sifatida shakllanishi va rivojlanishi turistik xizmatlarni 

sotishning miqdoriy hajmini va ularning sifat tomonini, shuningdek, turistik 

tadbirkorlik subyektlarining ishlab chiqarish va xizmat ko‗rsatish faoliyatining 

iqtisodiy ko‗rsatkichlarini aks ettiruvchi ma‘lum iqtisodiy ko‗rsatkichlar tizimi 

bilan tavsiflanadi. 

Turizmni rivojlantirish ko‗rsatkichlari tizimiga quyidagilar kiradi: 

 turistik oqim hajmi; 

 moddiy-texnika bazasining holati va rivojlanishi; 

 sayyohlik kompaniyasining moliyaviy-xo‗jalik faoliyati ko‗rsatkichlari; 

 xalqaro turizmni rivojlantirish ko‗rsatkichlari. 

Xalqaro turizmning holati va rivojlanishini tavsiflovchi ko‗rsatkichlar 

alohida ajratiladi. Bularga quyidagilar kiradi: 

 xorijiy davlatlarga tashrif buyurgan turistlar soni (davlat chegarasini 

kesib o‗tish soniga qarab belgilanadi); 

 chet ellik sayyohlar uchun tur kunlari soni; 

 turistlarning chet el safarlari davomida qilgan jami naqd xarajatlari. 

Shu bilan birga, turizmda uni nafaqat tovarlar savdosidan, balki xizmatlar 

savdosining boshqa shakllaridan ham ajratib turadigan o‗ziga xos xususiyat 

mavjud. Ham xizmatlar, ham tovarlar savdosi mavjud (mutaxassislarning fikricha, 

turizmda xizmatlar ulushi 75%, tovarlar - 25%). 

Xizmatlarning umumiy xususiyatlari bilan bir qatorda, turistik mahsulot 

o‗ziga xos xususiyatlarga ega: 

 turli komponentlar o‗rtasidagi munosabatlarning murakkab tizimi bilan 

tavsiflangan xizmatlar va tovarlar majmuasi (moddiy va nomoddiy komponentlar); 

 keng o‗rinbosarlik (o‗zaro almashinish) va to‗ldiruvchilik; 

 turistik xizmatlarga talab daromad darajasi va narxlar bo‗yicha o‗ta 

elastik; 

 iste‘molchi uni xizmatdan va uni iste‘mol qilish joyidan ajratib turuvchi 

masofani bosib o‗tadi, aksincha emas; 

 turistik mahsulot makon va vaqt kabi o‗zgaruvchilarga bog‗liq bo‗lib, u 

talabning mavsumiy tebranishlari bilan tavsiflanadi; 

 turistik xizmatlarni taklif qilish moslashuvchan bo‗lmagan ishlab 

chiqarish bilan tavsiflanadi; 

 turistik mahsulot ko‗plab korxonalarning sa‘y-harakatlari bilan 

yaratilgan bo‗lib, ularning har biri o‗ziga xos ish usullari, o‗ziga xos ehtiyojlari va 

turli tijorat maqsadlariga ega; 

 sayyohlik xizmatlarining yuqori sifatiga kichik kamchiliklar mavjud 

bo‗lganda ham erishib bo‗lmaydi, chunki turistlarga xizmat ko‗rsatishning o‗zi 

mana shu juda mayda narsalar va mayda detallardan iborat; 

 turistik xizmatlar sifatini baholash juda subyektivdir: iste‘molchini 

baholashga sotib olingan xizmatlar to‗plamiga bevosita aloqador bo‗lmagan 

shaxslar (masalan, mahalliy aholi, turistik guruh a‘zolari) katta ta‘sir ko‗rsatadi; 

 turizm xizmatlari sifatiga fors-major holatlarining tashqi omillari (ob-

havo, tabiiy sharoit, turizm siyosati, xalqaro tadbirlar) ta‘sir ko‗rsatadi. 

Turistik mahsulotning ana shu o‗ziga xos xususiyatlari turizm sohasida 

marketing kontsepsiyasini tushunish va amalga oshirishga sezilarli ta‘sir 

ko‗rsatadi.  

Turizmda marketing - boshqaruv tizimi va sayyohlik kompaniyalari 

faoliyatini yangi, ko‗proq rivojlantirish uchun turistik va ekskursiya xizmatlarining 

samarali turlari, ularni ishlab chiqarish va sotish turistik mahsulot sifatini 

oshirishga asoslangan foyda olish maqsadi va jahon turizm bozorida kechayotgan 

jarayonlarni hisobga olgan holda tashkil etish hisoblanadi. 

Turistik xizmatlar bozorining shakllanishi, milliy turizm kompleksini 

rivojlantirish zarurati, turizm faoliyatini tijoratlashtirish turizm korxonalari 

amaliyotiga marketing tamoyillarini joriy etish zaruriyatini keltirib chiqardi. 

Turizm sohasidagi bozor munosabatlarining rivojlanish mantig‗i turizm bozorini 

o‗rganish va segmentatsiyalash, turizm xizmatlariga samarali talabni sifat va 

miqdor jihatdan baholash, turizmni joylashtirish kabi muammolarni shakllantirish 

va bozorda mahsulotni pozitsiyalashtirish, aloqa vositalaridan foydalanish va 

sotishni rag‗batlantirishni hal qilishga olib keladi.  

Turizmda marketingni samarali rivojlantirish uchun quyidagi shartlar zarur: 

 erkin bozor munosabatlari, ya‘ni. savdo bozorlarini, biznes sheriklarini 

tanlash, narxlarni belgilash, tijorat muzokaralarini olib borish qobiliyati; 

 ma‘muriyatning turistik korxona doirasida kompaniya maqsadlari, 

strategiyalari, boshqaruv tuzilmalarini belgilash, mablag‗larni budjet moddalari 

bo‗yicha taqsimlash bo‗yicha erkin faoliyati; - bozorning turistik xizmatlar bilan 

to‗yinganligi, xaridorlar bozorining mavjudligi; 

 sayyohlik agentliklari o‗rtasidagi kuchli raqobat. 

Turizm marketingining asosiy maqsadi - iste‘molchilarning ma‘lum bir 

segmenti talabini qondirishga maksimal darajada yo‗naltirilgan xizmatlarni 

ko‗rsatishni tashkil etish va xizmat ko‗rsatishning eng samarali shakllari va 

usullarini ta‘minlashdir. 

Faoliyatning turli yo‗nalishlariga ko‗ra turizm sohasida marketingdan 

foydalanishning quyidagi darajalari ajratiladi: 

 turizm sohasidagi tadbirkorlik faoliyatining asosiy bo‗g‗ini bo‗lgan 

turistik korxonalar marketingi; 

 turistik xizmat ko‗rsatuvchi provayderlar marketingi, uning maqsadi 

aniq iste‘molchilarning ehtiyojlarini qondirish va xizmat ko‗rsatishning eng 

samarali shakllari va usullarini ta‘minlashga maksimal darajada yo‗naltirilgan 

xizmatlarni ko‗rsatishni tashkil etish; 

 hududlar va hududlar marketingi - turizm uchun jozibador bo‗lgan 

mamlakat yoki mintaqaning qiyofasini yaratish va qo‗llab-quvvatlash bo‗yicha 

amalga oshiriladigan faoliyat. Bunday tadbirlar turizm sohasidagi nazorat qiluvchi 

va muvofiqlashtiruvchi organlar tomonidan shahar, mintaqaviy va milliy darajada 

amalga oshiriladi. 

Mavjud vaziyatni tahlil qilish asosida turizm korxonalari o‗z faoliyatini 

qayta yo‗naltirish, bozorning yangi segmentlarini tanlash zarurligi to‗g‗risida 

qaror qabul qiladilar. Ushbu segmentlardan biri ma‘lum sharoitlarda milliy turizm 

bo‗lishi mumkin va kerak. Yangi takliflar talabni keltirib chiqaradi. Marketing 

nazariyasi va amaliyotida talabni qayta yo‗naltirish, korxonalar faoliyatini 

o‗zgaruvchan bozor sharoitlariga moslashtirish imkonini beruvchi maxsus 

vositalar ishlab chiqilgan. Turizm klasterini rivojlantirish zarurati bilan bog‗liq 

holda marketing kontsepsiyasi hal qiluvchi rol o‗ynaydi. Marketing uning 

kontsepsiyasi va texnologiyasini amalda qo‗llagan turistik firmalarga bozorda 

omon qolish imkonini beradi. 

Turizm sohasidagi barcha korxonalar ma‘lum darajada marketing bilan 

shug‗ullanadi, ammo bu sohada marketing kontsepsiyasini amalga oshirishning 

asosiy bo‗g‗ini turistlarga xalqaro va ichki transport, zarur xizmatlar paketi, 

shuningdek, boshqa vositachilik operatsiyalarini taqdim etishdir. 

Turizm marketingining asosiy maqsadi iste‘molchi uchun qulay joyda va 

vaqtda xizmatlar ko‗rsatishdir. Texnik xizmat ko‗rsatish qo‗shimcha xizmatlar, 

ofislar yaratish, ish jadvalini o‗zgartirish, yuqori sifatli xizmat ko‗rsatish va 

boshqalar orqali xizmatlarni ma‘lum bir iste‘molchining ehtiyojlariga imkon 

qadar yaqinlashtirishi kerak. 

Turizm marketingining asosiy vazifalari quyidagilardan iborat: 

 Mijozlar bilan aloqa o‗rnatish, ularni turistik sayohatlar o‗tkazish uchun 

taklif etilayotgan joylar va u yerda mavjud xizmatlar, attraksionlar va boshqa 

imtiyozlar mijozlarning xohish va istaklariga to‗liq mos kelishiga ishontirish; 

 Potensial mijozlarning ehtiyojlari va afzalliklariga javob berishi kerak 

bo‗lgan turistik mahsulotning yangi marketing imkoniyatlarini taqdim etish 

bo‗yicha takliflar ishlab chiqish;  

 Turistik mahsulot yoki xizmatlarni bozorda ilgari surish va ularning 

turizm sohasidagi mavjud imkoniyatlarga muvofiqligini tekshirish, marketing va 

reklama xarajatlari va olingan daromadlarni tahlil qilish bo‗yicha faoliyat 

natijalarini nazorat-tahlil qilish. 

Ushbu funksiyalarni amalga oshirish quyidagi tadbirlarni o‗z ichiga oladi: 

 bozorni o‗rganish va mijozlar ehtiyojlarini tahlil qilish; 

 sayyohlik firmalarining marketing muhitini tahlil qilish va uning 

omillari o‗zgarishiga moslashish imkoniyatlarini o‗rganish; 

 turistik bozorni marketing tadqiqotlari va segmentatsiyasi; 

 tanlangan segmentga mos keladigan turistik mahsulotni ishlab chiqish; 

 mahsulot xarakterini va unga bo‗lgan talabni aks ettiruvchi optimal 

narxni aniqlash; 

 mahsulotlarni sotish yo‗llari va usullarini tanlash; 

 aloqa siyosatini amalga oshirish. 

 sayyohlik agentliklari uchun strategiya va marketing rejalarini ishlab 

chiqish.    

Turizmda marketingning asosiy tamoyillari quyidagilardan iborat: 

 turistik xizmatlar ishlab chiqarishning mijozlar manfaatlari va 

ehtiyojlari ustuvorligiga bog‗liqligi; 

 bozorni tahlil qilish va uzoq muddatli istiqbolni hisobga olgan holda 

sayohat xizmatlarini iste‘molchilar talablariga maksimal darajada moslashtirish; 

 marketingda tegishli vositalardan foydalanish orqali bozorga, 

iste‘molchi talabiga ta‘sir ko‗rsatish. 

Turizm marketingi kontsepsiyasi quyidagilardan iborat: 

 kompaniya faoliyati doimiy ravishda bozor holatini hisobga olgan 

holda amalga oshiriladi, atrof-muhitni muhofaza qilish va iste‘molchilar 

farovonligini mustahkamlash orqali turistlarning ehtiyojlarini maksimal darajada 

qondirishga asoslanadi; 

 marketing ikki yo‗nalishli jarayon bo‗lib, u nafaqat turizm bozorini, 

ya‘ni iste‘molchilarning talabi, didi va talablarini o‗rganish, balki 

iste‘molchilarning xohish-istaklarini yaratish, bozorga faol ta‘sir ko‗rsatish 

imkonini beradi; 

 o‗z faoliyatida marketingdan foydalanish, sayyohlik kompaniyasiga 

raqobatbardosh tashkilot bo‗lishiga va bozorda ustun rol o‗ynashiga imkon beradi; 

 marketing konsepsiyasini amalga oshirish bir necha bosqichda amalga 

oshiriladi: bozor imkoniyatlarini tahlil qilish, istiqbolli maqsadli bozorni aniqlash, 

marketing strategiyasini tanlash, marketing aralashmasi va yordamchi marketing 

tizimlarini ishlab chiqish; 

 turizm bozorining rivojlanishi haqida axborotning ikkilamchi va 

birlamchi usullari mavjud. Turizm industriyasi bozori va iste‘molchilar statistik 

ma‘lumotlar va anketadan foydalangan holda tekshiriladi. 

Demak, marketing nafaqat bozor ehtiyojlarini samarali qondirishni, balki 

raqobat kurashida korxonaning muvaffaqiyatini ham ta‘minlaydi. Ishlab chiqarish 

sohasida paydo bo‗lgan marketing uzoq vaqt davomida turizm sohasida tegishli 

qo‗llanilishini topmagan. Biroq raqobatning kuchayishi, turizm faoliyatining 

tijoratlashuvi turizm korxonasi amaliyotiga marketingning asosiy elementlarini 

imkon qadar tezroq joriy etish zaruriyatini keltirib chiqardi. Shu bilan birga, turizm 

ko‗rsatilayotgan xizmatlarning tabiati, sotish shakllari va boshqalar bilan bog‗liq 

ma‘lum xususiyatlarga ega. Bozorda muvaffaqiyatga erishishning ishonchli 

vositasi sifatida marketingdan haqiqatan ham foydalanish uchun turizm 

korxonalari mutaxassislari uning metodologiyasini va muayyan vaziyatga qarab 

qo‗llash qobiliyatini egallashlari kerak. Barcha turistik kompaniyalar o‗z 

faoliyatida marketingni qo‗llashga harakat qilmoqdalar, aniq turistik xizmatlarga 

bo‗lgan talab va taklifni o‗rganish, yangi loyiha bo‗yicha narxlarni belgilash, o‗z 

xizmatlarini reklama qilish va hokazo. Marketing kompas vazifasini bajaradi, bu 

kompaniya faoliyatini ko‗zlangan maqsadga xavfsizroq tarzda olib borishga imkon 

beradi. 

Turizm xizmat ko‗rsatish sohasiga tegishli bo‗lib, iqtisodiyotning eng yirik 

va dinamik tarmoqlaridan biridir. Uning rivojlanishining yuqori sur‘atlari, katta 

hajmdagi valyuta tushumlari iqtisodiyotning turli tarmoqlariga faol ta‘sir 

ko‗rsatmoqda, bu esa  turizm industriyasini shakllantirishga yordam beradi. 

Xulosa qilib aytganda, zamonaviy bozor sharoitida sayyohlik kompaniyasi 

turistik xizmatlar marketingi bilan shug‗ullanadi, chunki u o‗z faoliyatidagi 

kamchiliklarni yaxshiroq aniqlashga, real maqsadlarni belgilashga va maqsadli 

funksiyada belgilangan rivojlanish maqsadlarini ta‘minlashga yordam beradi. 

Foyda, turistik xizmatlar hajmi va sifatini oshirish, turistik kompaniyaning 

professional imidjini yaratish, iste‘molchi aholiga turistik xizmatlar ko‗rsatishda 

o‗ziga xos xususiyatlar va afzalliklarni aniqlash - marketing faoliyatini 

kuchaytirishning asosiy natijalari hisoblanadi. Tegishli marketing natijasida 

aniqlangan sayyohlik kompaniyasining maqsadlariga erishish aholiga turistik 

xizmat ko‗rsatish texnologiyasini ishlab chiqish, iste‘mol bozorida tovarlar - 

turistik xizmatlarni sotishni tashkil etish va marketing harakatlarini amalga 

oshirish orqali erishiladi.  

FOYDALANILGAN ADABIYOTLAR RO„YXATI: 

1. O‗zbekiston Respublikasi Prezidentining 2019-yil 5-yanvardagi 

―O‗zbekiston Respublikasida turizmni jadal rivojlantirishga oid qo‗shimcha chora-

tadbirlar to‗g‗risida‖ gi PF-5611-sonli Farmoni //https://lex.uz/ru/docs/-4143188 

2. O‗zbekiston Respublikasi Prezidentining 2023-yil 27-iyuldagi 

―Turizm yo‗nalishidagi islohotlarni yanada jadallashtirish va sohada davlat 

boshqaruvi tizimini samarali tashkil qilish chora-tadbirlari to‗g‗risida‖gi PQ-238-

sonli Qarori https://lex.uz/docs/-6549286 

3. O‗zbekiston Respublikasi Prezidenti raisligida 2023-yilning 29-mart 

kuni mamlakatimiz turizm salohiyatini oshirish masalalari muhokamasi yuzasidan 



 

204 

“MILLIY TURIZMNI RIVOJLANTIRISHDA HAMDA JOZIBODORLIGINI 

OSHIRISHDA MARKETINGNING O„RNI” 
3-SHO„BA 

“Yangi O‟zbekistonda milliy turizm istiqbollari” 

mavzusidagi respublika ilmiy-amaliy konferensiyasi 

 

12.06.2024 yil 

bo‗lib o‗tgan videoselektor yig‗ilishi //https://yuz.uz/uz/news/turizmni-

rivojlantirish-boyicha-qoshimcha-imkoniyatlar-korsatib-otildi 

4. Ergashxodjayeva Sh.Dj., Samadov A.N., Alimxodjayeva N.E., 

Sharipov I.B. Marketing kommunikatsiyasi. O‗quv qo‗llanma. – T. 

―IQTISODIYOT‖, 2019. – 418 b. 

5. Ergashxodjayeva Sh.Dj., Qosimova M.S., Yusupov M.A. – 

Marketing. – T.: ―IQTISODIYOT‖, 2018. – 315 b. 

6. Котлер Филип. ―Основы маркетинга‖. Краткий курс.: Пер. с англ. 

- М.: Издательский дом ―Вильямс‖, 2007. - 656 с. // https://ru.wikipedia.org/wiki  

7. Филип Котлер. Маркетинг менеджмент. Экс пресс-курс. 2-е изд./ 

Пер. с англ. под ред. С. Г. Божук. — СПб.: Питер, 2006. — 464 с: ил. — 

(Серия ―Деловой бестселлер‖). ISBN 5-94723-952-3  

8. Filip Kotler. Marketing A dan Ya gacha [Matn]: ilmiy-ommabop / 

Filip Kotler. – Toshkent: ―QAMAR MEDIA‖ MChJ, 2021. – 292 b. 

 

Annotatsiуa: Maqolada turistik xizmatlar bozori rivojlanishi va uni 

boshqarish jarayonining joriy tendensiyalari ko‗rib chiqiladi. 

Kalit so„zlar: Sayyohlik sohasi,turistik xizmatlar, xizmatlar paketi, talab va 

taklif, mamlakatning geografik va iqlimiy xususiyatlari,arzon infratuzilma 

Abstraсt: In the article, the development of the tourist services market and 

